
GRUPO PROVINCIAL
G-32014003
xosebaltar@bng.gal

Bernardo Varela Lopez, voceiro do grupo provincial do BNG na Deputacion de
Ourense, ao abeiro da Lei da Administracion Local de Galiza e demais disposicions
concordantes, presenta a seguinte mocion: apoio aos concellos afectados polas
riadas

EXPOSICION DE MOTIVOS

O temporal que asolagou Galiza con vento e choiva deixou multiples localidades da
provincia afectadas con importantes danos ao patrimonio, infraestruturas e
mobiliario urbano, asi como multiples incidencias e accidentes.

Os danos, dos que en moitos casos ainda se esta avaliando a sua
magnitude, afectaron a toda a xeografia galega, sendo as provincias de Pontevedra
e Ourense as mais afectadas, Pontevedra (195), Ourense (108) incidencias.

Un dos principais efectos das fortes choivas foron as crecidas de todos os rios con
desbordaduras e riadas que xeraron multiples estragos. Do rio Arenteiro ao Tamega,
pasando polo Avia, o Arnoia e o Mino multiples concellos vironse sobrepasados
pola situacion

O rio Arenteiro chegou a cubrir casas en Carballino, o rio Carras abriu socavéns en
rdas e minando o subsolo dun tramo de beirarrdas e calzadas. O rio Avia deixou
abondosos danos nos paseos fluviais de Ribadavia polo arrastre de terras e ao
mesmo tempo xerou importantes desperfectos nas areas recreativas.

Os problemas da crecida que xerou o Arnoia, agravados polo arrastre de troncos,
terra, arbores e pedras que se vifian acumulando na sua ribeiras, afectou a diversos
municipios. En Allariz varias infraestruturas vironse afectadas, desde a piscina
municipal, ata pasarelas e areas recreativas, ademais doutros espazos. En Vilar de
Barrio, varias estradas tiveron que ser cortadas, e mesmo algunha poboacion se viu
incomunicada. No concello de Arnoia pontes de pedra de mais dun século de
antigliidade, e pasarelas foron arrasadas, asi como pasos de servidume, mobiliario
urban e os camino circundantes. Tamén foron importantes as afecciéns a
infraestruturas publicas no Concello de Banos de Molgas.

O Sil tamén abandonou o seu leito e ao seu paso polo concello do Barco de
Valdeorras, desbordou no tramo do Paseo do Malecén. Onde se tivo que cortar os

accesos ao cauce. Sobre o tramo inferior da principal area recreativa da Vila
puideron verse troncos e outros materiais que deixaron os arrastres durante a
crecida.

O Tamega tamén xerou situacions criticas en Laza, Catrelo do Val, Verin, Monterrei,
e Oimbra, onde se chegou a decretar alerta vermella pola Confederacién
Hidrografica do Douro. O val verinense padeceu inundacions e cortes de trafico,
varias areas recreativas destes concellos ficaron inundadas.

Incluso o propio Rio Mino ao seu paso por Ourense deixou danos nas zonas de
ribeira.

Todos estes e outros incidentes documentados foron producidas indubidablemente
polas fortes choivas do ultimo mes, se cabe ainda mais potente na fin de semana
de fin de ano, onde se decretara unha alerta de nivel laranxa por parte das Entidades
responsabeis dos servizos de emerxencias. Pero tamén por unha deficiente limpeza
e mantemento dos cauces que favorece os tapdéns provocados polo acumulo de
troncos, broza, lixo e lodos.

Sendo as anteriormente mencionadas, sé algunhas das incidencias causadas polo
temporal de choiva e vento acontecido na fin de semana de fin de ano, cunha mais
que evidente carga econémica sobrevida para os orzamentos municipais, compre a
implicacién das diferentes Administracions para dar apoio aos Concellos afectados.

Desde o BNG xa se ten demandado en outras instancias que a Administracion
Galega e do Goberno Estatal establezan lifas de axuda aos concellos galegos
afectados, para que estes podan afrontar os gastos extraordinarios de reparacion
dos danos das riadas, nun ano xa especialmente complexo para os municipios polo
incremento do custe dos insumos municipais, especialmente os enerxéticos. Porén,
a implicacion destes organismos resulta necesaria, ainda que entendemos que
tamén pode verse mellorada coa colaboracién da institucion Provincial, debido ao
cal solicitamos do Pleno a toma dos seguintes acordos:

ACORDOS

1. Instar as Confederaciéns Hidrograficas do Mifio Sil e & do Douro a colaborar na
financiacién e/ou execucion das obras para restaurar e reparar os danos nas
infraestruturas publicas dos concellos afectados pola riadas.

2. Instar ao goberno do Estado Espaiiol a xerar lihas de axuda a prol dos concellos
afectados polas riadas, mediante os mecanismos oportunos, complementarias
coas das outras Administracions.

Instar & Xunta de Galiza a que recorra aos fondos de continxencia contemplados
nos orzamentos de 2023, para apoiar aos concellos afectados polas riadas
mediante lihas de axudas exclusivas para este fin, compatibles coas do resto da
Administracions.

Instar a Deputacion de Ourense a abrir unha lina de axudas cos concellos
afectados polariadas.

Instar & Confederacion Hidrogafica do Mifo Sil ao acondicionamento dos rios
baixo a sua xestion co fin de previr no posible, futuras riadas, procedendo &
limpeza de sedimentos, maleza e axendando traballos periéddicos que eviten a
sUa acumulacion descontrolada destes elementos no cauce dos rios. Facilitando
tamén a xestion sostible dos bosques de ribeira por parte dos propietarios das
parcelas colindantes.

. Comunicar as Administraciéns sinaladas nos puntos anteriores a toma destes

acordos.

Ourense, 11 de xaneiro de 2023

~ Asdo: Bernardo Varelatopez
Voceiro do grupo-provincial do BNG

A Sr. Presidente da Deputacion Provincial de Ourense

